Nafarroako Parlamentuko Mahaiak, 2014ko urtarrilaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Beltrán Villalba andreak aurkeztutako galdera, Nafarroako Kutxa Fundazioaren 2014ko ekitaldirako aurrekontuari, azalpen oroitidazkiari eta jarduketa planari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko urtarrilaren 20an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Ana Beltrán Villalba andreak, Legebiltzarreko Erregelamenduan xedatuaren babesean, ondoko galdera aurkeztu du, Nafarroako Gobernuak idatziz erantzun dezan:

Nafarroako Gobernua, indarra duten estatutuen arabera, Nafarroako Kutxa Fundazioaren entitate sortzailea da eta babesletzaren egitekoa betetzen du; 2014ko ekitaldiari dagokionez, ondoko hauek eskatzen dira fundazio horri buruz:

– Aurrekontua.

– Azalpen-oroitidazkia.

– Jarduketa plana, helburuak eta egin beharreko jarduerak dituena.

Dokumentazio hori Nafarroako Gobernuaren eskuetan egon behar da, aipatu estatutuetako 40. artikuluaren edukiarekin bat.

Halaber, galdetzen da fundazioak aipatu dokumentazioa Nafarroako Gobernuari bidali zion datari buruz.

Iruñean, 2014ko urtarrilaren 14an

Foru parlamentaria: Ana Beltrán Villalba

